
Txintxarri
Sanpedroetako egitarauan ez 
dira faltako jaietako iruditeria-
ren parte diren ekimen sinbo-
likoenak: haurren eta helduen 
txupinak edota danborradak; 
Sorgin Dantza; bertsolarien saioa 
;erraldoi, buruhandi eta zezen-
suzkoak; su artifizialen ikuski-
zuna... Hori horrela izanik, azken 
urteekin alderatuta badaude 
aldaketa batzuk jarduerak au-
rrera eramango dituzten egunei 
dagokienez, ez horrenbeste egu-
tegiko zenbakiagatik, baizik eta 
festetako lehenengo, bigarren, 
hirugarren... egunean izateaga-
tik. Izan ere, berrikuntza nabar-
menenetako bat datena izango 
da: hilaren 26tik 30era ospatuko 
ditugu. Agustin Valdivia alkateak 
eta udaleko Jaiak saileko buru 
Txus Alonsok deia egin dute 
jaiak "ongi pasatzeko" direla, 
"errespetuz eta giro onean".

Aurrekontuari dagokionez ia 
ez dago aldaketarik iaztik hona: 
279.034,20 euro bideratu ditu 
udalak programa prestatzera, 
joan den urtean baino % 0,5 
gehiago. Tankera honetako jar-
dueretan ohikoa izaten den mo-
duan, baliabide gehienak herri-
ra etorriko diren musikariak 
kontratatzera bideratu dute, % 
57,8. Jaietako zinegotzi Txus 
Alonsok eskerrak eman dizkie 
egitaraua osatzeko "ezinbesteko" 
lana egin duten eragileei: Ttakun 
Kultur Elkartea, Intza Kirol 
Elkartea, ATLO danborrada 
elkartea, Extremadura Etxea, 
Sasoeta Sasoian auzo elkartea, 

Biyak Bat adinekoen egoitza, 
Erketz EDT dantza taldea, Zero 
Sette Akordeoi Orkestra, Albo-
ka Abesbatza, Aterpea merka-
tarien elkartea, LOTME mendi 
elkartea, Scooter Club Euskadi, 
Ostadar SKT, LOZET elkartea 
eta Taula Xake Kluba.

Omenduak, Urrezko Neskak
Programa osoa aurkezterakoan 
jakinarazi dute nortzuk omen-
duko dituzten sanpedroetan: 
Urrezko Neskak. Beraiek iraku-
rriko dute festetako pregoia 
hilaren 26ko arratsaldeko txu-
pinazoan, 19:00etan, udaletxeko 

balkoitik. Emakumeek kirola 
egitea egokitzat jotzen ez zen 
garaian, herriko emakume talde 
batek ATC saskibaloi taldea 
eratu zuen 1964ko irailean. Due-
la sei hamarkada urratutako 
bide hori eskertuko diete non 
eta herriko festetan. Edonola 
ere, ez da ikasturte honetan jaso 
duten aintzatespen bakarra izan, 
irailean sorpresa ederra eman 
zietelako euren senideek, Santa 
Ana Karkaban duten lokal pa-
rean. Merezitako aitortzak biak 
ala biak, zalantzarik gabe.

Jai giroko ekitaldia izango da 
arestian aipatutako txupinazo 
hori. Horrez gain, udal korpo-
razioaren omenaldi instituzio-
nala ere jasoko dute kultur 
etxean. Aurtengo egutegiaren 
berezitasunengatik, bigarren 
ekimen hori ez da udaletxeko 
balkoira igo eta hurrengo egu-
nean izango, San Pedro egunean 

baizik, hau da, hilaren 29an. 
13:00etan hasiko da.

Berotzeko, aurrekariak
Aurkeztu berri duten progra-
mako ekimen guztiak www.
txintxarri.eus atari digitalean 
dituzue eskura. Paperean ere 
argitaratuko du TXINTXARRI-k 
egitarau osoa, jakina, hilaren 
20ko zenbaki berezian.

Motorrak berotze aldera, era-
gileek eta udalak zenbait jar-
duera prestatu dituzte, horien 
artean, hauek: Alboka Abesba-
tza, Erketz EDT eta Zero Sette 
orkestraren kontzertuak, Scoo-

ter Club Euskadik antolatutako 
motorzaleen rallya, Biyak Bat 
egoitzakoen mahai jokoak, LOT-
ME elkartearen familia ibilaldia 
edota San Joan bezperako jaia.

Ohi bezala, eragile ugarirekin lankidetzan antolatu du sanpedroetako egitaraua Lasarte-Oriako Udalak. TXINTXARRI

Errespetuz 
gozatzeko festak

URREZKO NESKAK 
TALDEA OSATZEN 
DUTEN EMAKUMEAK 
OMENDUKO DITUZTE, 
BI EKITALDITAN

UDALAK 279.034,20 
EURO BIDERATU DITU 
PROGRAMARA, IAZKO 
SANPEDROETAN 
BAINO % 0,5 GEHIAGO

Hilaren 26tik 30era ospatuko ditugun San Pedro Jaietarako egitaraua aurkeztu dute 
Lasarte-Oriako Udalak eta parte hartu duten eragileetako ordezkariek. 106 ekimen 
bildu dituzte programan, oso errotuak horietako batzuk, berriak beste batzuk

Hilak 26, osteguna
• Okendo plaza
Earth Songs, 20:00etan.
• Isla plaza
Puro Relajo, 23:30ean. 
• Jaizkibel plaza
Kulto Kultibo, 23:00etan.

Hilak 27, ostirala
• Oriarte Landaberriko 

patioa
Kai Nakai, 20:00etan. 
• Okendo plaza
Merina Gris, 23:00etan.
Dupla, 00:30ean.
• Adantza plaza
HU-HA Remember Festa, 

19:30ean.
Mecamela, 20:00etan.
Paco Pil & Brisa Play-ren 

show berezia, 00:00etan. 
• Isla plaza
Ibai Berriak, 23:30ean.

Hilak 28, larunbata
• Okendo plaza
	 Kaotiko, 23:30ean.
	 Urtz, 01:45ean.
• Isla plaza
	 Rafael Garcel, 19:00etan.
	 Tsunami, 00:00etan.
• Jaizkibel plaza
	 Bombai, 23:30ean.
• Oriarte Landaberriko 

patioa
	 Las Divas, 20:00etan.

Hilak 29, igandea
• Okendo plaza
	 La Basu, 23:00etan.
• Isla plaza
	 Duo Imperial, 23:00etan.

Hilak 30, astelehena
• Okendo plaza
	 Las Migas, 20:00etan.

Kontzertu 
nagusiak

Txintxarri
Sanpedro giroa arnasten dugu 
dagoeneko udalerrian. Egita-
rauak, otordu herrikoietarako 
txartel salmenta... eta baita fes-
ta egunetan garrantzitsuak izan-
go diren jardueretarako presta-
keta saioak ere. Ttakun Kultur 
Elkarteak, udalarekin lankide-
tzan, Sorgin Dantza eta Gure 
Patxintxiak sariketa aurrera 

eramaten ditu, beste ekimen 
batzuen artean.

Zortzikotean aritzeko jantziak 
edota horien atzetik dantzatzeko 
blusa grisak eta zapi txuri-ur-
dinak jantziko dituzten herrita-
rrak hasi dira elkartzen, entsea-
tzeko. Eguraldi txarra tarteko, 
hilaren 3ko saioa Okendo plazan 
ez, Sasoeta LH ikastetxeko gim-
nasioan egin behar izan zuten 

baina primeran moldatu ziren, 
Andoni Iparragirre txistularien 
doinuak jarraituta eta duela 
urtebeteko sanpedroetan dan-
tzatutakoa oroituta. Hurrengo 
saioak hilaren 10, 12, 17 eta 19an 
egingo dituzte, Okendon (egu-
raldiak laguntzen badu), 20:00eta-
tik aurrera. 

Bestalde, jakinarazi dute zor-
tzikote gazteko kide izateko izen 

ematea ireki dutela. DBH1 ikas-
mailan dauden ikasleak anima-
tu dituzte parte hartzera. Inte-
resa dutenek euren izen-abizenak 
zehaztu behar dituzte eta gura-
soren batekin harremanetan 
jartzeko telefono zenbakia eman. 
Informazio gehiago, 695 78 53 89 
zenbakian.

Hautagai bila
65 urte edo gehiago dituzten 
herritarrek aitortza goxoa jaso-
ko dute, Gure Patxintxiak egi-
tasmoaren bidez. Sari horieta-

rako hautagaitzak jasotzeko epea 
hilaren 15ean amaituko dela 
jakinarazi dute Ttakun KEko 
kideek. Proposamenak kultura@
ttakun.eus helbide elektroniko-
ra edota 695 78 53 89 telefono 
zenbakira (WhatsApp) bidal 
ditzakete, edo bestela, euskara 
elkartearen bulegoko postontzian 
(Geltoki kalea 4, behea) utzi.

Hautagaitzena itxi eta hurren-
go egunean zabalduko dute boz-
keta epea (http://www.labur.
eus/patxintxisariak2025), hilaren 
22ra arte.

Eguraldi txarragatik, Sorgin Dantza prestatzeko aurreneko saioa Sasoeta LH ikastetxeko patio estalian egin zuten. TXINTXARRI

Jaietako ekimenak 
prestatzen hasi dira
Sorgin Dantza entseatzeko elkartzen ari dira herritarrak dagoeneko, Okendo plazan 
edota Sasoeta LH ikastetxeko patio estalian. Bestalde, Gure Patxintxiak sariketarako 
hautagaitza zabaldu du Ttakun Kultur Elkarteak; hilaren 15a izango da azken eguna

Ttakun Kultur Elkarteak iragarri ditu aurtengo udako txoko eta 
udalekuei buruzko informazioa emateko bilkurak non eta noiz 
egingo dituen: 

Hilak 10, asteartea, kultur etxeko hitzaldi aretoan
• 17:00etan, LH3-LH6, elebitan. • 17:40ean, Atxondoko txanda.
• 18:20ean, Azkarateko txanda. • 19:00etan, DBH 1-2, Nafarroa 

(Sakana). • 19:30ean, DBH 3-4, Nafarroa (Iruñea-Lizarra).

Hilak 11, asteazkena, kultur etxeko hitzaldi aretoan
• 17:00etan, HH3-HH4, gazteleraz. • 17:40ean, HH3-HH4, euskaraz.
• 18:20ean, HH5-LH2, euskaraz. • 19:00etan, Astigarragako 

irteera. • 19:30ean, HH5-LH2, gazteleraz.

Familiekin biltzeko hitzorduak

Udako txokoetako iazko desfilea. TXINTXARRI



4    ALBISTEA Ostirala  2025-06-06  TXINTXARRI ALDIZKARIA

Txintxarri 
"Pozarren" berri eman dute 
ortu ekologikoen egitasmoaren 
berri Agustin Valdivia alkateak 
eta Zerbitzu Publikoak depar-
tamentuko buru David Mateo-
sek. 30 eta 40 metro karratu 
bitarteko 77 baratze (horietako 
bi mugikortasun arazoak di-
tuzten pertsonentzat egokitu-
takoak dira) landu ahalko di-
tuzte herritarrek, horretarako 
beharrezko ekipamenduekin: 
bilegiratzeko etxolak eta alda-
gelak, konposta guneak, urez-
tatze aterpeak eta eremu komun 
bat. Esleipen sistema edota 
erabiltzaileen eskubideak eta 
betebeharrak arautuko dituen 

ordenantza prestatu du udalak 
eta "laster" argitaratuko du 
GAO Gipuzkoako Aldizkari 
Ofizialean. Hori egitean, gu-
txienez 30 eguneko epea ireki-
ko dute iradokizun edota erre-
klamazioak egiteko.

Plazaolako Landa Parkearen 
altzoan kokatu dute udal or-
dezkariek proiektu hori. Mar-
txoaren 17an hasi ziren lanak 
eta Ekopaisaia SL enpresak 
egin ditu; aurrekontua 141.878,05 
eurokoa izan da. "Baratze mul-
tzo bat baino askoz gehiago da 
egitasmo hau: aisialdi aktiboa, 
ingurumen hezkuntza eta ba-
liabideen kudeaketa komuni-
tarioa sustatzeko espazio pu-
blikoa da", azpimarratu du 
Valdiviak. Halaber, berretsi 
du udal gobernuak "bizi eredu 
jasangarriak, irisgarriak eta 
inklusiboak sustatzen konpro-
misoa" duela: "Beste urrats bat 
da hiri eredu berdeago eta par-
te hartzaileago baterantz".

Izen ematea, uda ostean
Mateosek, bestalde, jakinarazi 
du prozesua "ahalik eta esku-
ragarri eta parte hartzaileena" 
izateko lan egin dutela. Gauzak 

horrela, interesa duen edozein 
bizilagunek bere baratze eko-
logikoaz gozatu eta irizpide 
jasangarriekin kudeatzen ikas-
tea nahi dute.

Horri lotuta, biek ala biek 
aurreratu dute ziurrenik uda 
ostean irekiko dutela ortu eko-
logiko horietan lan egiteko 
inskripzio epea, landu duten 
ordenantza "behin betiko" onar-
tu onoren. Erabilgarri dauden 
eremuak baino eskaera gehiago 
jasoko balituzte, zozketa publi-
ko bidez esleituko dituzte tokiak. 
Hori horrela izango ez balitz, 
zuzenean emango dizkie par-
tzelak eskatu dituzten herritar 
guztiei, lau urtez landu eta us-
tia ditzaten. 

Horrez gain, baratze horie-
tako bakoitza lantzeko esleipe-
na jasotzen duen pertsona 
bakoitzak nekazaritza ekologi-
koan trebatzeko ikastaro bana 
jasoko du, "proiektuaren izae-
ra hezitzaile eta jasangarria 
indartzeko". Horri lotuta, eta 
lehenago gertatu delako, udal 
ordezkariek espero dute herri-
tarrek eraikitakoa errespetatu 
eta ez dutela suntsituko, "guz-
tion hobebeharrez".Proiektuaren aurrekontua 141.878,05 eurokoa izan da. TXINTXARRI

"Baliabideen kudeaketa 
komunitarioa" sustatzeko
Plazaolako Landa Parkearen barruan dauden 77 baratze ekologiko eta horiek 
lantzeko instalazioak prest ditu udalak. Erakunde horretako ordezkariek jakinarazi 
dute ordenantza arautzaile bat prestatu eta izen ematea uda ostean zabalduko dutela

Txintxarri
Datorren astelehenean, hilak 
9, abiatuko da Aste Berdea 2025; 
hala jakinarazi du Agustin 
Valdivia alkateak, Ingurumen 
teknikari Itziar Gurrutxagak 
eta Artelatz Ingurumen Zerbi-
tzuak enpresako kide Ane Fe-
lipek. 

Gaikako bilketan jarriko du 
fokua aurtengo ekimenak, eta 
hari mutur horri tiraka, alka-
teak hartu du hitza lehenik. 
Lasarte-Oriako zenbait datu 
mahaigaineratu ditu. Azaldu 
du, adibidez, iaz, hau da, 2024an 
sortutako hiri hondakinen % 
51,7 bildu zela gaika, eta, aur-
ten, berriz, unera arteko datuen 

arabera, 1,9 puntu hazi dela 
zifra hori; % 53,6 bildu da gaika. 

Datu horiek hazkundea agertzen 
duten arren, Valdiviak gogorara-
zi du oraindik ere urrun daudela 
indarrean dagoen araudiak eza-
rritako helburuetatik (2030. urte-
rako % 60koa beharko du izan 
gaikako bilketaren ehunekoak).

Gauzak horrela, eta zifrok eza-
gutarazita, alkateak eskerrak eman 
dizkie egunero-egunero hondaki-
nak gaika biltzen dituzten herri-
tarri. Haatik, hondakinak birzi-
klatzen ez dituztenei ere zuzendu 
dizkie hitz batzuk: "Guzton egin-
beharra da sortzen ditugun hon-
dakinak gaika biltzea eta horiek 
dagokien edukiontzietan uztea; 
ez da aitzakiarik birziklapenaren 
alde parte ez hartzeko". 

Hala, nabarmendu du hondaki-
nen gaikako bilketa zerbitzua 
hobetzeko ahaleginean jarraituko 
duela udalak. Horretarako, erre-
fusaren edukiontzi grisen estalkiak 
hobetuko dituela iragarri du, bai-
na ez hori bakarrik; hondakin 
organikoa biltzeko edukiontzi 
marroi berriak jarriko dituzte.

Bereziki bi edukiontziren era-
bileran egin nahi du indarra Ar-
telatzek: horian eta marroian. 
Aipatu enpresako ordezkari Ane 
Felipek azaldu du herritarrek 
zalantza ugari izan ohi dituztela 
edukiontzi horira bota beharreko 
hondakinekin. Felipek azaldu du 
bertara ontzi arinak baino ez di-
rela bota behar, hau da, plastikoz-
ko ontziak, latak, eta brikak. 

Edukiontzi marroiari dagokionez, 
aldiz, adierazi du hondakin orga-
nikoen gaikako bilketan dagoela 
"hobekuntzarako gakoa". Esan du 
hondakin organiko "asko" botatzen 
dela errefusaren edukiontzira, 
hau da, etxe askotan ez dela hon-
dakin hori gaika biltzen. 

Informazio puntuak
Aurtengo Aste Berdearen barruan, 
informazio puntuak izango direla 
ere iragarri du Felipek. Horietan 

zalantza guztiak argitu ahal izan-
go dituzte herritarrek, eta, gaine-
ra, hala nahi duenak bere landa-
reak ongarritzeko konposta eraman 
ahal izango du etxera. Konpost 
hori Gipuzkoan sortua eta kalita-
te handikoa dela azpimarratu du 
Artelatzeko ordezkariak.

Ekimenaren afixa. L-OKO UDALA

Birziklatzearen erronka, 
Aste Berdearen fokua
Hilaren 9tik 14ra arteko iraupena izango du aurtengo Aste Berdeak. Birziklatzearen 
erronka izango du ardatz; gaikako bilketa sustatzeko asmoa agertu dute ekimenaren 
antolatzaileek. Informazio puntua ere izango dela iragarri dute

· Hilak 9, astelehena: 
Basaundi, 16:30etik 
19:30era.
· Hilak 10, asteartea: 
Elizatze plaza, 16:30etik 
19:30era. 
· Hilak 11, asteazkena: 
Andatza plaza, 09:30etik 
13:30era.
· Hilak 12, osteguna: 
Elizatze plaza, 16:30etik 
19:30era.
· Hilak 13, ostirala: 
Okendo plaza, 16:30etik 
19:30era. 
· Hilak 14, larunbata: 
Elizatze plaza, 09:30etik 
13:30era.

Informazio 
puntuak

Txintxarri
"Bosgarren edizioari ekiteko 
itxaron gabe, benetako Euska-
raldia jada hasi dela gogorarazi 
nahi dugu". Mezu garbi horrekin 
ekin diote hizkuntza ohiturak 
astintu eta euskarara gertura-
tzeko mugimendu soziala herrian 
dinamizatu dutenek, hau da, 
koordinazio gunea osatu duten 
Lasarte-Oriako Udaleko eta Tta-
kun Kultur Elkarteko ordezkariek. 
Agustin Valdivia alkatea izan 
da hitza hartzen lehenengoa eta 
agerraldi hori baliatu du eskerrak 
emateko parte hartu duten guz-
tiei, norbanakoei zein entitateei: 
"Izena eman eta txapak jantzi 
dituzten guztiek esfortzu berezia 
egin dute maiatzaren 15etik 25era 
arteko dinamikari eusteko". 

Horrekin aski ez, eta Ahobizi 
izan direnak animatu ditu lehen 
hitza beti euskaraz egiten ja-
rraitzera. Belarriprest gisa ari-

tu direnei, berriz, eskatu die 
hizkuntza horrekiko jarrera 
positiboa izaten jarraitzeko. 
Azkenik, lanketa egitera anima-
tu diren entitateak balioan jarri 
ditu, "udalerriaren aniztasuna" 
islatzea lortu dutelako soziolin-
guistikan ere.

Guztira, 1.395
Udaleko Euskara zinegotzi Es-
titxu Alkortak zenbait datu eman 
ditu Euskaraldiaren laugarren 
edizioko parte hartzeari buruz, 
entitateetatik hasita: 75.000 izan 
dira Euskal Herri osoan eta ho-
rietatik 70 Lasarte-Orian daude, 
"alkateak esan duen bezala, ani-
tzak eta bakoitzak beretik ekar-
pena egin dutenak". Norbanakoen 
kasuan, 135.000 jardun dira zaz-
pi lurraldeetan eta 1.325 gure 
udalerrian; 1.010 Ahobizi eta 315 
Belarriprest. Zifra batzuk eta 
besteak kontuan izanda, guztira 

1.395 pertsona eta establezimen-
du animatu dira.

Ttakun Kultur Elkarteko lehen-
dakari Mari Karmen Ormaza-
balek, azkenik, gogoratu du 11 
egun iraun dituen ariketa "en-
trenamendua" izan dela, aste 
eta erdi horretan bakoitzak 
barneratutako baliabide linguis-
tikoak urte osoan zehar erabil-
tzen jarraitzeko. Bestalde, parte 
hartu dutenak animatu ditu 
bizitakoa bideoz grabatu eta 
koordinazio guneko eragileekin 
partekatzera, udalaren webgu-
nera edota Euskaraldiaren ata-
ri digitalera bidalita.

Ariketa hori bera egin dute 
zenbait norbanakok eta baita 
entitate batzuetako ordezkariek. 
Alboko zatiduran irakur ditza-
kezue euren lekukotzak eta bai-
ta Urruzola aroztegiko jabe izan 
zen Inaxio Urruzola herritarra-
ren gogoetak ere.

Bi lasarteoriatar, Euskaraldian izena ematen, ariketaren hasiera ekitaldian bertan. TXINTXARRI

Euskaraldian hartu edo 
aldatutako ohiturei 
eusteko deia egin dute
"Entrenamendu" gisa balio izan duen 11 eguneko ekimen soziala urte osoan zehar 
aurrera eramatearen garrantzia azpimarratu dute Lasarte-Oriako Euskaraldiaren 
Koordinazio Guneko kideek. 1.325 Ahobizi nahiz Belarriprest eta 70 entitate aritu dira

Inaxio Urruzola (Lasarte, 1943) arotz erretiratuak euskaraz "pixka 
bat gehiago" jabetu nahi du egunero. Jubilatu zenetik asko irakurri 
du eta ez du egun bakar batean ere huts egiten: "Bete egiten nau, 
denbora igarotzeko modu atsegin bat da niretzat". 

Egunero, pixka bat gehiago

Inaxio Urruzola, bere bizipenak kontatzen. LASARTE-ORIAKO UDALA

Iker Sarasola, Michelinen. TXINTXARRI

Iker Sarasola, Texas 
Lasartearrako kidea
"Urrats txiki bat handia izan 
daiteke eta klubaren 
euskalduntze prozesuan 
[duela bi urte hasi zuten] 
segiko dugu lanean datorren 
denboraldian ere; lana eta 
ahalegina jarriko ditugu".

Angel Nos, euskaltegian. TXINTXARRI

Angel Nos, euskara ikaslea
"Belarriprest izaten eroso 
sentitu naiz eta euskaraz 
esaldi luzeak egiteko 
zailtasunak ditudan arren, 
ingurukoei eskatu diet 
hizkuntza horretan hitz egiteko 
niri. Gainera, bideo lehiaketan 
parte hartu dut ikaskideekin". 

Haizea Sarasola, dendan. TXINTXARRI

Haizea Sarasola, Amali 
dendaren jabea
"Badakit nor aritzen den 
euskaraz nire inguruan baina 
sorpresaren bat edo beste 
hartu dut bezeroekin, 
adibidez, uste nuelako ez 
zekitela hizkuntza horretan 
hitz egiten". 

Iraia Cubillo, euskaltegian. TXINTXARRI

Iraia Cubillo, euskara 
ikaslea
"Aurreneko aldiz izan naiz 
Belarriprest eta gustatu zait 
txapa jantzita neukala 
konturatu zirenak nigana 
euskaraz zuzentzea. Espero 
baino eragin gehiago izan du 
Euskaraldiak". 

Parte hartzaileen lekukotzak

Txintxarri
Sexilioa-ri buruzko Xerka hi-
tzaldia eta argazki erakusketa 
plazaratu dituzte Martxel La-
rraza eta Joseba Olagarai kaze-
tariek berriki, Antonio Mercero 
aretoan. Euskal Herriko landa 

eremuko bost pertsona queer-en 
bizipen, hausnarketa eta sen-
tsazioak bildu dituzte fotokaze-
taritza proiektu horretan. Eu-
rekin batera jardun da German 
Urteaga beasaindarra, bere le-
kukotza pertsonala partekatzen.

Besteak beste, azaldu dute se-
xilioa kontzeptuak zer esan nahi 
duen: sexu orientazioa edo ge-
nero identitatea dela-eta jasan-
dako zapalkuntzarengatik euren 
familia eta gizarte ingurunetik 
hiriguneetara ihes egiten duten 
LGTBI pertsonen migrazio behar-
tua. Proiektuaren helburua da 
honako mezu positibo hau za-
baltzea: posible dela queer izatea 
euskal landa eremuan eta herrian 
bizitzea, euskaraz. Hitzaldiaren 
ostean ikusgai jarri dute argaz-
ki erakusketa.

LGTBI komunitateko kideen 
"erbesteratze isila" islatu dute
Martxel Larraza eta Joseba Olagarai kazetariek 'Xerka' 
egitasmoaren berri eman dute Antonio Mercero gunean

Antonio Mercero aretoan egindako aurkezpen ekitaldia. TXINTXARRI

AIZPEA AMAS

Nostalgia

NEURE KABUZ

Urteko sasoi argitsuenean sartu orduko, nostalgiak 
inguratu nau, leihotik begiratu, eta laino grisak 
nigana erakarri banitu bezala. Ekiaren hila estrei-
natu dugu, eguzkiaren arrastorik eduki ez arren, 
eta Zabaletako festak bukatu berri, San Pedro jaiei 
begira jarri gara. Sorgin Dantzako entseguetako 
txistu hotsek festak hurbiltzen ari direla iragartzen 
digute.

Oraindik sakelako telefonorik ez zen garaian, 
egitaraua postontzian noiz jasoko zain izaten ginen, 
eta lehen gainbegiratua eman orduko festetan zer 
egin mentalki antolatzen hasten ginen. Ez zen 
izaten nobedade handiegirik, baina xexenak, goi-
tiberak, atrakzioak eta musika nahikoa ziren ne-
rabe batzuk kontent izateko.

San Pedro Jaietako alkandora koloretsuari hau-
tsak kendu beharra izaten zen, edo kuadrillan al-
daketarik bazen azken orduan presaka eta korrika 
oihal dendara joan. Geratzen ziren lau teletatik 
zatarrena ez zena aukeratu eta josteko enkargatu 
ondoren, eztabaida pizten zen lagunen artean ize-
nik gogoangarriena nork botako. Ez hanka ez buru 
zeukan izen bat aukeratu ondoren, kamisetan 
markatu, eta jaietarako prest. Hauxe orduko look-a: 
alkandora, hariak zintzilik zituzten bakerozko 
galtza motzak, orkatilan belkroa zuten zapatila 
txuriak eta gerriko poltsa, belkrodun diru zorro 
eta gurasoekin negoziatutako lau sosekin.

Orduan norbaitetaz bazinen, ur pistola zen zure 
aliaturik onena gustuko zenuen neska-mutilaren 
arreta pizteko. Zortea aldeko izanez gero, Okendo-
ko palmondoaren babesean, Maixa eta Ixiarren 
Iluntzean dantzatzeko moduan izango zinen, eskuak 
mutilaren sorbaldan jarrita neskak, neskaren ge-
rrian mutilak, eta uneoro metro bateko segurtasun 
distantzia mantenduta. 

Ibai ondoko autotxokeetatik bizirik irten ondoren, 
Okendoko frontoian eseri eta arratsalde osoan li-
txarkeriak jaten, txiba botatzen, pultserak egiten 
edo gomarekin jolasten ibiltzen ginen. Dirua ondo 
administratuz gero, sobratutakoa sorpresa zorroe-
tan xahutuz bukatzen genuen eguna. 

Gure seme-alabek zer edukiko dute gogoan San 
Pedro Jaiez oroitzean?

Txintxarri
Mirentxun aurrera eraman dute az-
ken saioa, eta Duintasunez Hiltzeko 
Eskubidea elkarteko kide Iñaki Ale-
gria izan da hizlari gonbidatua. Ai-
patu du Bizitza testamentua deitzen 
zaion arren, ofizialki ezin dela ho-
rrela izendatu: "Testamentuak ireki-
tzen dira pertsonak hil ostean. Gau-
zak horrela, arrazoi horregatik deitzen 
zaio Aurretiazko Borondateen Doku-
mentua". Gaineratu du "ondo gaude-
nean" egin beharreko dokumentua 
dela, "gaizki gaudenean erabiltzeko". 
Gaian sakondu aurretik, aretoan 
bildutakoei galdetu die inork egina 
duen, eta hiruzpalauk jaso dute eskua; 
dokumentu hori egitera animatu ditu 
gainerakoak. 

Dokumentua noiz erabil daitekeen 
kontatu die gero entzuleei. Esan du 
soilik hori baliatuko dela baldin eta 
dokumentuaren jabeak burua "modu 
atzeraezinean" galdu badu, eta "egoe-
ra larrian" badago. Argitu du, gaine-
ra, edozein unetan egin eta alda dai-
tekeela, betiere, noski, pertsona ondo 
badagoenean (burua galduta ez badu).

Egiteko lau arrazoiak ere defenda-
tu ditu Alegriak gero, behin Aurre-
tiazko Borondateen Dokumentua 
beteta, erregistratu egin behar dela 
ohartarazi du. Hori egiteko dauden 
lau aukeren berri ere eman die bil-
dutakoei: www.txintxarri.eus web 
atarian kontsulta dezakezu informa-
zio hori guztia. 

Hilaren 18an, bigarren hitzordua
Hemendik bi astera izango du jarrai-
pena saioak; leku eta ordu berean 
izango da hori ere: Mirentxun, 18:00etan. 
Bertaratzearen gainean, ohartarazpen 
bat egin dute antolatzaileek, bigarren 
saioan parte hartzeko ezinbestekoa 
dela lehenengoan egon izana.

Lekukoen bitartez dokumentuak 
egiteko baliatuko dute hitzordua, eta, 
beraz, hori egiteko interesa dutenek 
eraman beharko dituzten dokumentuak 
zeintzuk diren gogorarazi die saioa 
amaitzeko. 

Hauek dira: Aurretiazko Borondateen 
Dokumentua beteta; NAren kopia bat 
eta ordezkariena ere bai (baldin ba-
daude); eta lekuko izateko NAren 
beste hiruna kopia.

Jendetza bildu da Mirentxuko beheko slairuko aretoan. TXINTXARRI

Aurretiazko Borondateen 
Dokumentua, mintzagai
Azken hilabeteetan heriotzaren gainean lasai eta modu librean hizketan aritu dira herritarrak. 
Oraingoan, berriz, beste saio bat aurrera eraman dute, Borobilean elkarteak deituta; Aurretiazko 
Borondateen Dokumentua zertarako eta nola egin ikasteko hitzaldi-tailerrean parte hartu dute

DOKUMENTUA ZERGATIK 
EGIN ETA NOIZ ERABILIKO 
DEN ARGITU DIE DHE-KO 
KIDE IÑAKI ALEGRIAK 
ARETOAN BILDUTAKOEI

Txintxarri
Xumela koruko kideek denbora 
daramate urtean behin Zarauz-
ko Montetxio eta Hondarribiako 
Olagarro abesbatzekin elkartu 
eta kantu jirak egiten. Hori bera 
egin dute berriki, Usurbilen; 

udalerri horretako kantu taldeak 
ere parte hartu du.

Euskal abesti ugari kantatu 
eta dantzatzeaz gain, Usurbilgo 
kultura sorkuntza eta Salbatore 
elizako ondarea ezagutu dute; 
bertan amaitu dute kantu jira 

eta Txoria txori eta Gure ametsak 
abestu dituzte, Udarregi ikasto-
lako jangelan bapo bazkaldu 
ostean. Amaitzeko, Dema plaza-
ra joan eta elkar agurtu dute, 
datorren urteko topaketara arte.

Ekaina hilabete mugitua da 
Lasarte-Orian eta sanpedroeta-
ko emanaldia prestatzen hasia 
da Xumela. Horren aurretik, 
herriko pentsiodunek hilaren 
9an egingo duten ekimenean 
parte hartuko dute; 18:30ean 
jarri dute hitzordua, Okendo 
enparantzan.

Usurbilgo Kantu Festan parte 
hartu du Xumela koruak
Udalerri horretako kantu taldearekin eta Montetxio  
nahiz Olagarro abesbatzekin batera aritu da

Xumela koruko zenbait kide, Kantu Festan. NOAUA

Iñigo Gonzalez Sarobe
Antzerkia eta dantza dira giza-
kiaren bi adierazpide azpima-
rragarri, uste baino garrantzi-
tsuagoak. Hori praktikan jar-
tzeko aukera ematen die Kuku-
ka eskolak zientoka herritarri, 
duela 23 urtetatik. Asteroko 
entseguez gain, egun batzuk 
gordetzen dituzte egutegian era-
gile horretako kideek, landu 
dutena jendaurrean erakusteko. 
Hitzordu berezi horretan mur-
gilduta daude orain, 23. Antzer-
ki eta Dantza Astean hain zuzen. 

Aurreneko egunetan antzezlan 
ugari erakutsi dituzte kultur 
etxeko oholtza gainean: jauregi 
bateko abentura misteriotsuak, 
munstroen arteko festa bitxia, 
Jamonyi izeneko toki magiko 
bat, talentudun pertsonak topa-
tzeko lehiaketa bat... Manuel 
Lekuonara bertaratu direnek 
gogotik gozatu dute antzezleen 
lanarekin, ez soilik herritarrek, 
baita herriko ikastetxeetako 
ikasleek ere.

Gaur eta bihar (hilak 6 eta 7) 
antzezlanak oholtzaratzen ja-
rraituko dute eta baita dantza 
ikuskizunak ere. Horrez gain, 
20+3 urteurren festa berezia 
egingo dute etzi, Okendo plazan, 
goizeko hamaiketatik hasi eta 
ia iluntzera arte. Xehetasunak, 
15. orriko agendan.

'Jauregiko abenturak' izan zen aurreneko antzerki emanaldia. TXINTXARRI

Irudimenaren eta 
gozamenaren astea
Amaitzear den ikasturtean landutako guztia erakusten ari dira Kukuka Antzerki  
eta Dantza Eskolako ikasleak. Emanaldi sorta oparo eta koloretsua hilaren 8an  
itxiko dute, goizetik hasi eta ia iluntzera arte iraungo duen ospakizun batekin

Munstroen festan parte hartu zutenek primeran pasa zuten. TXINTXARRI Izaki miragarriak daude Jamonyi unibertsoan, tartean, ipotxak. TXINTXARRI

Lehiakideek euren onena eman zuten epaimahaia txunditzeko. TXINTXARRI

Antzezle talde bat, ikus-entzuleen txaloak eskertzen. TXINTXARRI

Marimotots eta Porrotx, Teresa Sorgiñarekin batera plazara sartzen. TXINTXARRI Gazte Kluba programakoen nahiz auzotarren opariak jaso zituzten bi sudurgorriek. TXINTXARRI

Ederra egin 
dute aurtengo 
jaietan ere
 
Aurreko urtekoak baino auzoko jai koloretsu, dibertigarri, anitz eta jendetsuagoak antolatzea ez da 
erraza, baina zabaletarrek koskak igotzen jarraitzen dute urtez urte. Galde diezaiotela bestela Teresategi 
mendira itzuli berri den Teresa Sorgiñari, ea ez ote duen sekula baino gehiago disfrutatu, oholtzaren 
aldamenean izan duen txokotik ikusi, entzun, usaindu eta dastatu duen guztia eta gero.

Bi orrialde eta dozena bat argazkitan gertatu dena laburtzea ez da erraza baina azken festa egunetako 
gertakari nabarmenenetako batzuk ekarri ditu TXINTXARRI-k aldizkari honetara: Teresaren jaitsiera eta 
Porrotx eta Marimotots pailazoen pregoia, ezusteko opari eta guzti; txalapartarien harrera eta Sorgin 
Dantza herrikoia; parranda gauetako kontzerturen bat edo beste; larunbat eguerdiko sagardo festa, 
aurtengo berrikuntzetako bat izan dena; eta festetako azken egunetako une ugari, besteak beste proba 
misto nagusia edota toka txapelketa. Datorren urtean gehiago, eta... are hobeto? Zabaletari buruz ari 
garenez, ziur horrelaxe izango dela.

Usurbildik etorritako Txiskeroak taldeak Zabaleta astindu zuen. TXINTXARRI Sagardo festa izan da aurtengo jaietako berrikuntzetako bat. TXINTXARRI

Sorgin Dantza herrikoia eta txalapartarien nahiz adar jotzaileen emanaldia. TXINTXARRI

Aita-alabak, Teresa Sorgiña eta pailazoak noiz jaitsiko zain. TXINTXARRI



Ttipika taldearekin dantza gidatuen saioa egin zuten auzotarrek. TXINTXARRI

ZABALETAKO JAIETAKO 
KRONIKA, ARGAZKI 
GALERIA ETA BIDEOAK 
BILDU DITUGU 'WWW.
TXINTXARRI.EUS' ATARI 
DIGITALEKO KANAL 
BEREZI BATEAN. 
ESKANEA EZAZU QR 
KODE HAU ETA GOZATU!

Toka txapelketa herrikoia izan da aurtengo jaietako azken ekimenetako bat. TXINTXARRI

Dultzainero kuadrillak hamaiketako legea egin zuen diana eta gero. TXINTXARRI

Proba misto nagusian parte hartu zuten kirolarien eta antolatzaileen talde argazkia. TXINTXARRI

Oaintxe in deu! txarangak eta LOZET elkarteak auzoan barrena egin zuten kalejira. TXINTXARRITortilla txapelketako hiru saridunak eta epaimahaikideak, lehiaketa bukatu berritan. TXINTXARRI

Ohi bezala, ikusmina piztu zuten Kukukako ikasleen euskal dantza emanaldiek. TXINTXARRI

F. MANSO

Manso, Euskadiko Xake txapeldun
Beterano mailako Euskadiko Xake txapelketa lehiatu zen maiatzaren 31n eta 
hilaren 1ean, Zarautzen. Gipuzkoa, Araba, Bizkaia eta Nafarroako hamalau 
jokalari bildu ziren lehiaketan eta horien artean izan zen, Felix Manso 
herritarra. Jokalari bakoitzak bost partida jokatu zituen bi jardunaldietan 
banatuta. Mansok bi neurketa irabazi eta bitan parra egin ostean, Gerardo 
Fernandez bizkaitarra eta Josu Tornay gipuzkoarrarekin puntutan berdindua 
zegoen, lau puntu. Baina jokoetan eskuratutako berdinketa hausteko puntuek 
herritarraren alde zeuden eta Mansok eraman zuen Euskadiko txapela.

Txintxarri 
Herriko atletek bi proba garran-
tzitsu lehiatu zituzten maiatza-
ren 31a eta hilaren 1ean, abso-
lutu mailako Gipuzkoako txa-
pelketa Donostian, zein Euska-
diko Eskolarteko Kirol Jokoak, 
Gasteizen (Araba). Ederki jardun 
eta finaletan izan ziren Lasar-
te-Oriako ordezkariak; batzuk 
domina ere jantzi zuten (ikus 
azpiko koadroa).

Gipuzkoako txapelketan, na-
barmentzekoa da luzera jauzian 

Ostadar Atletismoa sailak lor-
tutako balentria. Lehenengoz 
podiuma talde urdin-beltzeko 
kideez bete zen; Naroa Furun-
darena, Enara Gonzalez eta Ei-
der Redondo izan ziren atletak.

Redondok gainera, marka ondu 
zuen (5,69 m.) eta uztailean Gijo-
nen lehiatuko den 16 urtez azpiko 
Espainiako txapelketarako gu-
txienekoa eskuratu zuen. Ez zen 
Redondok lortutako gutxieneko 
bakarra izan, 100 m. hesietan ere 
egin baitzuen atleta gazteak.

Lehen postuetan
Maiatzaren 31n, Gasteizen, Eus-
kadiko Eskolarteko Kirol Jokoe-
tan Gipuzkoako selekzioarekin 
lehiatu ziren herritarrak. Lehen 
postuetan izan ziren eta podiu-
mera igo ziren gehienak.

Ostadar SKTk nabarmendu 
modura, "pozarren gaude. Tal-
deko hainbeste kirolarik Kirol 
Jokoetan parte hartzen duten 
lehen aldia da eta nabarmentze-
koa da guztiek euren probetan 
egindako lana".

Ostadar SKTko kideek eskuratutako podiumetako batzuk. Goian, eskuinean, Alaia Romero herritarra. OSTADAR SKT/I. ROMERO

Herriko atletak, domina 
eta marka uzta handitzen
Absolutu mailako Gipuzkoako txapelketa zein Euskadiko Eskolarteko Kirol Jokoetan 
izan dira lehian Lasarte-Oriako ordezkariak. Lehen postuetan izan dira eta, esate 
baterako, Ostadarreko kideek luzera jauziko podiumeko postu guztiak hartu dituzte

Gipuzkoako txapelketa
• Naroa Furundarena (Ostadar SKT):
		  Luzera jauzia - 1º
		  Jauzi hirukoitza - 1º
• Enara Gonzalez (Ostadar SKT):
		  Luzera jauzia - 2º
•  Oihana Igarriz (Ostadar SKT):
		  Pisu jaurtiketa - 2º
•  Eider Redondo (Ostadar SKT):
		  Luzera jauzia - 3º
•  Oinatz Almagro (Ostadar SKT):
		  Jauzi hirukoitza - 3º
• Hodei Murgiondo (Atl. San 

Sebastian):
		  Pertika - 4º

• Ostadar SKT mutilak: 
		  4x100 m. - 4º
• Mari Carmen Olaso:
		  5.000 m.- 4º
• Nerea Eugi (Atl. San Sebastian):
		  100 m. - 7º
		  200 m. - 4º
• Yeray Veroniz (Real Sociedad):
		  100 m. - 6º
		  200 m. - 6º
• Irati Gallego (Ostadar SKT):
		  Jauzi hirukoitza - 5º
• Iraia Alkorta (Ostadar SKT):
		  100 m. - 8º 

*Beltzez podiumeko postuak

Euskadiko Eskolarteko Kirol 
Jokoak
• Alaia Romero (Real Sociedad):
		  150 m. - 1º
		  4x80 m. - 1º
• Iker Ibeas (Ostadar SKT):
		  Pisu jaurtiketa - 1º
• Ameli Flores (Ostadar SKT):
		  Jauzi hirukoitza - 2º
• Aitor Martin (Ostadar SKT):
		  Disko jaurtiketa - 3º
• Xuban Corman (Ostadar SKT):
		  Jauzi hirukoitza - 4º
• Iban Carrascosa (Ostadar SKT):
		  220 m. hesi - 4º

FUTBOLA
ALEBIN NESKEN TXAPELKETA

Texas Lasartearra nesken II. 
torneoa lehiatuko da.
Larunbata. Goiza. Michelin kirol gunean.

ARETO FUTBOLA
GIPUZKOAKO SELEKZIOA

Eguzki Areto Futboleko kadete eta 
infantil mailako kide batzuk zein 
Gorka Redondo eta Mikel Escribano 
entrenatzaileak Gipuzkoako 
selekzioarekin ariko dira.
Larunbata. Irurtzun, Nafarroan. 

PILOTA
HERRIARTEKO TX., GOMAZKO PALA

Aia - Lasarte-Oria
Larunbata. 17:00. Aian.

TRINKETE TXAPELKETA
Binakako II. Trinkete txapelketa 
jokatuko da.
Larunbata. Mirentxu Trinketean.

SANTA ANA PALA TX.
Santa Ana Pala txapelketako 
lehen fasea jokatzen ari dira 
hamalu bikote.
Asteartea eta osteguna. 18:30. Loidibarren.

IGERIKETA
LASARTE-ORIA SARIA

Buruntzaldea IKTk antolatuta 
Lasarte-Oria 34. Saria jokatuko da.
Larunbata. 15:00. Maialen Chourraut kirol.

ATLETISMOA
PIRINIOARTEKO TXAPELKETA

Ostadar SKTko Eider Redondok

Pirinioarteko txapelketan parte 
hartuko du Gipuzkoako 
selekzioarekin.
Larunbata. Kote Olaizola estadioa, 
Donostian.

ARRAUNA
AULKI MUGIKORRA

Aulki Mugikorreko Euskadiko 
txapelketa jokatuko da.
Larunbata. 09:00. Legutio, Araban

TRAINERUAK
Donostia Arraun Lagunak-ek 
Euskadiko traineru txapelketa 
lehiatuko du.
Igandea. 11:00. Bermeo, Bizkaian.

PIRAGUISMOA
MUNDUKO KOPA

Maialen Chourrautek Munduko 
Kopako lehen jardunaldiari aurre 
egingo dio.
Ostiraletik igandera. La Seu D'Urgell, 
Lleidan.

AUTOMOBILISMOA
IBARDINGO IGOERA

Aitor Manso herritarrak Ibardingo 
igoeran parte hartuko du.
Larunbata. 14:30. Ibardin, Nafarroan.

HIPODROMOA
UDAKO DENBORALDIA

Udako denboraldiko bigarren 
jardunaldiaz gozatu ahalko dute 
zaletuek.
Asteazkena 11. 17:30. Hipodromoa, 
Donostian.

ASTEBURUKO HITZORDUAK

Txintxarri
Maiatzeko azken asteburuetan, 
Gasteizen (Araba) eta Durangon 
(Bizkaia) egon dira lehian La-
sarte-Oria Kirol Elkarteko 
(LOKE) gimnastak. Euskadiko 
Eskolarteko jokoak eta Amateur 
mailako Euskadiko txapelketa-
ri aurre egin diete eta ederki 
jardun diren arren (ikus koa-
droa), ordezkari bakarra izan 
da podiumean, Maitane Sar-
miento jubenil A mailako sokan 
txapeldunorde izan da.

LOKEko arduradunak pozarren 
daude gimnasten egindako la-
narekin: "Gimnastikan maila 
handia dago Euskadin eta lehia-
keta horietan, ezin dituzu hutsik 
egin. Amateur mailan ez gara 
fin ibili, baina txikiek guztia 
erakutsi zuten tapizean".

Gipuzkoako hirugarren
Horrez gain, LOKEko kideek 
jakitera eman dutenez, Sarmien-
tok berak Gipuzkoako brontzez-
ko postua lortu du. Gipuzkoako 

federazioak amateur finalean 
egindako huts baten ondorioz, 
ez zion egunean herritarrari 
eman saria eta lehiaketatik bi 
astetara jaso du garaikurra.

Maitane Sarmiento Euskadiko 
txapeldunorde izan da sokan
LOKEko gimnastek lan ona egin dute Amateur mailako 
Euskadiko txapelketan zein Eskolarteko Kirol Jokoetan 

Sarmiento, podiumean. LOKE GIMNASTIKA

Txintxarri
Aulki mugikorreko zein traine-
ruen Gipuzkoako txapelketak 
lehiatu ziren maiatzaren 31n eta 
hilaren 1ean, Legution (Araba) 
eta Orion, hurrenez hurren. 
Bietan herritarrak izan ziren 
lehian eta podiumean izan ziren.

Arabako Legutioko urtegian, 
Ur-Kirolak-eko kide Enara Arru-
ti herritarrak Marina Otegirekin 
batera jubenil mailako 2x fina-
lean parte hartu zuen. Bikoa 
hirugarren iritsi zen helmugara 
08.30,65 marka eginez.

Orion, aldiz, podiumeko mai-
la gorenera igo zen Aiora Be-
lartieta herritarra Donostia 

Arraun Lagunak taldearekin. 
Jardunaldiko azken txandan 
Lugañenek Donostiarra, Tolo-
saldea eta Orio Orialki izan 
zituen aurkari. 

Itsaso irekian eta behelainoa 
lagun, irteera eman zitzaion 
estropadari. Lehen momentuan 
zailtasunak izan arren, Arraunek 
Tolosaldearekin lehia handi izan 
zuen lehen luzean. Ziabogara 
lehen iritsi zen Lugañene, baina 
ezin izan zuen lehen txandan 
lehiatu zen Zarautzen denbora 
gainditu; zazpi segundo gehiago 
behar izan zituen. Bigarren lu-
zean, erritmoa bizitu eta 11.10,08 
denborari esker, denboraldiko 

lehen tituloa eskuratu zuen Aio-
ra Belartieta herritarraren ontzia. 
Bigarren Tolosaldea izan zen 
(11.16,66) eta Zarautzek itxi zuen 
podiuma (11.17,17).

Euskadiko txapelketa
Bi herritarrek garaikurrak es-
kuratzeko aukera berri izango 
dute hilaren 7an eta 8an, euren 
modalitateko Euskadiko txapel-
ketetan.

Hilaren 7an, Aulki mugiko-
rraren txanda izango da, Legu-
tion eta egun bat geroago, Ber-
meon (Bizkaia), traineruen es-
tropadaz gozatu ahalko dute 
zaletuek.

Ezkerrean, Aiora Belartieta eta Arraun Lagunak, banderarekin. Eskuinean, Enara Arruti (eskuin) eta Marina Otegi, dominarekin. ORIO AE / M. ARRUTI

Herritarrak, podiumean 
Gipuzkoako txapelketetan
Aiora Belartieta herritarrak Gipuzkoako txapelketako bandera eskuratu du Donostia 
Arraun Lagunak-ekin, Orio jokatutako estropadan. Enara Arruti herritarrak, aldiz, aulki 
mugikorreko Gipuzkoako txapelketan brontzezko domina jantzi du, Legution (Araba)

Gazte zein Kadete taldeek  
ezin izan dute helburua bete
Eguzki Bodegas Ayesa txapeldunordea da; Kadeteak  
ez dira Espainiako txapelketako azken fasean egongo

Txintxarri
Eguzki Areto Futbol taldeek ez 
dute zorterik izan hitzordu ga-
rrantzitsuetan. Gazteen mailako 
taldeak ezin izan du Lauburu KE 
Ibarra B gainditu; kadeteek, aldiz, 
ez dute Espainiako txapelketako 
multzoko fasea gainditu.

Tolosan jokatu zuen Eguzki 
Bodegas Ayesa taldeak Gipuz-
koako txapelketako finala. Iba-
rrako B talde izan zuen aurrez 
aurre Francisco Javier Kixki 
Perezen taldeak. 

Partida borrokatua izan zen 
Lauburu jarri zen aurretik eta 
bigarren zatian Eguzkik neur-
keta berdindu zuen. Ibarratarrak 
ez zuten saririk gabe geratu, 
ordea eta 1 eta 2ko egin zuten 
erantzunez. Ondorioz, garailea-
ren kopa Lauburu KE Ibarra Bk 
altxa zuen. 

Borrokatutako lehia
Bien bitartean, kadete taldeak 
Vigora (Galizia) egin zuen bidaia 
maiatzaren 30etik hilaren 1era 
Espainiako txapelketako mul-
tzoko fasea jokatzeko. Esperien-
tzia ederra bizi izan dute joka-
lari gazteek zein Galiziara hur-
bildu ziren senideek.

Lehen neurketa Iberia Tosca-
len aurka azken minutuetan 
galdu zuen Eguzki Goxokis Go-

xua taldeak (4-6); CD Paidos 
Deniaren aurka, aldiz, partida 
amaitzeko hamar minutu faltan, 
jokaldi batek partida baldintza-
tu zuen. Jokalariek kontzentra-
zioa galdu eta Eguzki 4-2 irabaz-
tetik 4-7 galtzera eraman zuen 
egoerak. Etxeko talde Vigo 2015 
taldearen aurkako azken nor-
gehiagokari baja batzuekin egin 
zion aurre Gorka Redondoren 
taldeak eta etxekoak gehiago 
izan ziren, 9-0.

Hala ere, Eguzki Goxokis Goxua 
taldeak ez du oraindik txapelketa 
garaia amaitu. Hilaren 14an, Ur-
nietan, Antiguokoren aurka Gi-
puzkoakoa jokatuko du.

Vigoko partida bateko borroka. EGUZKI AF

Amateur mailako 
Euskadiko txapelketa
• Bakarka/Bikoteak
- Master A maila
	 Paula Martinez - 12º
		  Mazak - 13º
		  Pilota - 9º
- Senior A Maila
	 Miriam Prieto - 6º
		  Uztaia - 6º
	 Pilota - 5º
- Jubenil A Maila
	 Maitane Sarmiento - 8º
		  Pilota - 2º
		  Zinta - 19º
	 Saioa Boyero eta Noa Del 

Amo  - 21º
		  Pilota - 23º
		  Zinta - 21º
 *Beltzez, podiumeko postuak

• Taldeak
- Jubenil A maila - LOKE - 12º
- Kadete B maila
	 LOKE C - 6º
	 LOKE - 10º

Euskadiko Eskolarteko 
Kirol Jokoak
• Infantil A maila
	 Aiala Jimenez - 7º
		  Soka - 7º
		  Uztaia - 6º
	 Oihane Portuburu eta Laia 

Suberbiola - 5º
		  Soka - 5º
		  Uztaia - 5º
• Alebin A maila
	 Ariane Rodriguez - 12º
		  Esku hutsik  -10º
		  Soka - 12º 

Txintxarri 
Beltzak Errugbi taldeko helduek, 
gazteek zein beteranoek denboral-
diari agur esan zioten hilaren 31n. 

Jardunaldia errugbi eskolako 
txikienekin eta euren senideekin 
hasi zen Atsobakar kirol gunean. 
Askotariko jolasak eta haurrak 
helduen arteko neurketa.

Segidan, entrenamendu zuzendua 
eta lagunarteko partida jokatu zu-
ten Beltzak Errugbi taldeko nesken 
eta queer taldeak eta Biok Txingu-
di RTk. Alex Saleta izan zuten 
epaile lanetan; kanteran hezitako 
errugbi jokalari internazionala.

Arratsaldean, Izar Beltzak me-
moriala jazo zen, hots, Atletico 
San Sebastian eta Beltzak Lasar-
teorians taldeen arteko norgehia-
goka. Jokaldi apartak egin zituz-
ten bi ekipoek, eta Atsobakarre-
raino igotako publikoak dunbala 
eta guzti, haiekin batera asko 
disfrutatu zuen. Azkenean, lasar-
teoriatarrek eraman zuten sari 
nagusia. 

Omenaldia hunkigarria
Ospakizunarekin amaitzeko, ome-
naldirako tartea egin zuten Mi-
rentxu trinketean.

Hasteko, hildakoen familiei 
lore sorta bana eman zizkieten. 
Gero, zazkide arteko zozketaren 
sariak banatu: txuleta, afaria 
edota ardo botilak. Eta klubeko 
jokalariei oroigarriak banatu 
zitzaizkien, baita giroa doinuz 
betetzeko lanetan aritutako Al-
boka Abesbatzari ere euren pres-
tutasuna eskertzearren. Besteak 

beste, Jon Ibisatek eta Alex Sa-
letak errekonozimendu berezia 
jaso zuten. 

Orain arte Beltzak Errugbi Tal-
deko ordezkari izandako Gaby 
Gavilani Manu Pelaez lehendaka-
riak urrezko krisketa oparitu zion, 
kargua uzten baitu. Omenaldia 
Mikel Laboaren Txoria txori denon 
artean kantatuz amaitu zen.

Errrugbiaz eta laguntasunez 
betetako jardunaldi berezia
Beltzak RTko kideek jokoan eta lagun artean denboraldiari 
agur esan diote Izar Beltzak oroimenezkoarekin

Neska eta queer taldeen norgehiagoka gidatua eta gizonen melea. TXINTXARRI

Txintxarri
Futbol denboraldia amaitu da, 
lehiaketa ezberdinetako azken 
finalak jokatu ziren maiatzaren 
31n eta ekainaren 1ean eta Erren-
terian zein Astigarragan Lasar-
te-Oriako ordezkariak izan ziren 
borrokan. Biek ikasturtea biri-
biltzeko saria jaso zuten, Kopa.

Ostadar I. Erregional taldeak 
Indarbizi 17 Fk izan zuen aurrez 
aurre Erregional I. mailako fina-
lean, Errenterian. Herritarrak 

nagusi izan ziren bigarran zatian 
eta 7-1 gailendu ziren.

Kadete mailako Texas Lasar-
tearra B taldeak, aldiz, gehiago 
borrokatu behar izan zuen Beho-
biaren aurka. Neurketa aurka 
jarri zitzaien Behobiak gola egin 
zuenean eta berdinketa lortu behar 
izan zuen talde txuri-urdinak. 
Golari esker, penaltietan erabaki 
zen garailea. Herritarrek bost 
jaurtiketatik lau sartu zituzten; 
aurkariek, aldiz, hiru.

Era horretara, bai Ostadarrek, 
bai Texas Lasartearrak ere kopa 
ekarri zuten Lasarte-Oriara.

Nesken txapelketa
Lehiaketa ofiziala amaitu den arren, 
udako txapelketak eta torneoak 
hasiko dituzte orain herriko futbol 
taldeek. Lehenetarikoa Lasar-
te-Orian jokatuko da; Texas Lasar-
tearrak II. nesken torneoa antolatu 
du hilaren 7an, goizean, Michelin 
kirol gunean. 10:00etan hasiko dira 

lehen neurketak eta 14:00ak aldera 
jakingo da aurtengo garailea.

Etxeko taldeaz gain, alebin 
mailako zazpi neska taldeak bil-

duko dira zelaian: Intxaurdi, 
Goierri Gorri, Real Sociedad, 
Touring, Aiztondo, Urnieta eta 
Tolosa.

Ostadar SKTko Erregionala eta Texas Lasartearra CFko kadete B taldea, kopa ospatzen. OSTADAR FUTBOLA/GIPUZKOAKO FUTBOL FEDERAZIOA

Herriko futbolariek, bi 
kopa gehiago poltsikora
Ostadar SKTko Errgional I. Mailako  zein Texas Lasartearra CFko Kadete I. Mailako B 
taldeak garaile izan dira euren mailako Kopako finaletan. Urdin-beltzek nagusitasunez 
7-1 irabazi dute garaikurra; txuri-urdinek, aldiz, penaltietan lortu dute balentria 

Texas Lasartearra CFko klubak denboraldia amaitzeko festa 
antolatu zuen, maiatzaren 31n. Askotariko partidak, bazkaria, 
sarien banaketa. Ekimen ugari prestatu zituen klubak denek 
egunaz disfrutatzeko. 

Familia arteko partiduekin hasi ziren. Horretarako, Michelingo 
Futbol Zelaian elkartu ziren. Seme-alabak gurasoen aurka ederki 
jokatu zuten. Jarraian, emakumezkoen taldeen txanda. Zelaia 
hartu zuten eurek, eta horren ostean, beteranoek erakustaldia 
egin. 

Bazkalordurako Michelindik Sasoeta ikastetxera lekualdatu zen 
festa. Bertan, bazkaria egin zuten. Menua goxoa izan zen. 
Alabaina, goxoagoak izan ziren osteko sariak. Talde bakoitzetako 
jokalariei domina bana eman zieten. Horrekin batera, oroigarri 
bereziak ere jaso zituzten texastarrek; besteak beste, jokalari 
onenari saria. Banaketarekin amaitu ostean, festarekin jarraitu 
zuten afalordura arte. 

Hurkoekin, lehia aldia amaitzen

Guraso eta haurren arteko lehiek eman zioten hasiera jaiari. TXINTXARRI

Lasarte-Orian denboraldia 
amaiera ospatzen ari zen 
bitartean, maiatzaren 31n, 
Euskal Ligako finalak 
jokatu ziren Gasteizko 
Gamarra zelaian (Araba). 
Emakumezkoen mailako 
txapelketa Universitario de 
Bilbao eta Gaztedi taldeen 
artean jokatu zen eta 
gazteiztarren taldean 
Aizpea Racamonde 
herritarra izan zen lehian.

Etxeko taldeak ezin izan 
zuen bizkaitarren aurka. 
Hasieratik nagusi izan zen 
Universitario eta 52-14 
gailendu zen.

Gaztedik, ezin 
kopa altxa

Lierni Apaolaza Urdanpileta
Atletismoa, boleibola, ipar martxa, 
futbola, saskibaloia, txirrindula-
ritza. Diziplina ugari, eta kirola-
ri mordoa biltzen ditu Ostadar 
SKTk. Horiek denak balioan jarri 
eta denboraldi amaiera ospatzeko, 
festa antolatu zuten hilaren 31n, 
Oriarte BHIn. 

Ospakizuna DJ Martikorenak 
ireki zuen. Doinuekin festarako 
giroa prestatu eta ikastetxeko 
patiora gerturatutakoek dantzan 
egiteko aukera aprobetxatu zuten.

Eguerdi aldera sari banaketa-
ri ekin zioten. Lehenik eta behin, 
sail bakoitzeko kirolari jatorre-
nei sariak banatu zizkieten. 

Segidan, Kirolari Onenaren 
oroigarria eman zioten entre-
namendutik etorritako Aiora 
Belartietari. Hizlariek Belartie-
taren ibilbide aparta nabarmen-
du zuten, Kontxako banderaren 
garaile izatea goraipatu. Herri-
tarrentzako kirolarientzako 

erreferentea dela ere gaineratu 
nahi izan zuten. 

Ostadar SKTaren baloreekin 
bat egiten dutenek jasotzen dute 
Auzolan Saria. Aurten, Felix 
Telleriak. Herritik herriarentzat 
Telleriak egindako lana aitortu 
zuten, besteak beste, Sorgin 

Dantzan edota Beteranoen Dan-
borradan.

Saritu guztien talde argazkia 
egin ostean, Beltzak Errugbi 
Taldeak prestatutako hirugarren 
zatiaz gozatu zuten, hau da, ber-
tako kideek kozinatutako jaki 
goxoez. 

Saritu guztiek talde argazkia atera zuten amaieran. TXINTXARRI

Denboraldia amaitzeko, 
Ostadarrek festa ederra
Ostadar SKTko kirolariak Oriarte BHIko patioan bildu dira. Aiora Belartieta 
arraunlariak jaso du Kirolari Onenaren Saria, eta Felix Telleriak Auzolan premioa. 
Gainerakoan, sail bakoitzetako kirolari jatorrenei oroigarriak banatu dizkiete, ohiko legez

Txintxarri
Lasarte-Oriako zaldien zaletuek 
Udako denboraldiari hasiera 
eman zioten hilaren 4an. Goize-
ko jardunaldia izan arren, las-
terketek jendea bildu zuten 
Hipodromoan eta lehia ederrak 
ikusi ahal izan ziren.

Lehen bi probetan Ricardo 
Sousa jockeya eta Oscar Anayak 
prestatutako Smoky Mountain 
eta Tammani izan ziren garaile 
nagusiak. 

Hirugarren lasterketan, aldiz, 
lehiak helmugako lerrora arte 
iraun zuen, azkenean Sofanny 
eta Sikorovak eraman zuten 
saria.

Yira eta Fayosek ere bakarka 
igaro zuten helmuga laugarren 
sarian eta eguna amaitzeko bo-
rroka zirraragarria izan zen Za-
carias, Miss Elorz eta Manuchehr 
artean. Buruz buru izan ziren 

hirurak helmugarako 200 bat me-
tro falta zirela, baina azken me-
troetan Zacarias eta Valle gailen-
du ziren.

Hurrengo saioa, hilaren 11n 
lehiatuko da 17:30ean eta, besteak 
beste, TXINTXARRI aldizkaria 
saria banatuko da.

Bosgarren sariko irudia. DABID ARGINDAR

Udako denboraldiari hasiera 
emateko jardunaldi ederra
Ricardo Sousa gidariak zein Oscar Anaya prestatzaileak 
Udako denboraldiko lehen bi sariak eskuratu dituzte

Berdintasuna oinarri duen 
igeriketa saria, hilaren 7an
'Lasarte-Oria 34. saria. Pertsonen saria' proban  
hamabi igeriketa taldeetako kideak izango dira lehian

Txintxarri
Hilaren 7an, Buruntzaldea IKTk 
antolatutako Lasarte-Oria 34. saria 
jokatuko da, 15:00etatik aurrera, 
Maialen Chourraut kiroldegian.

Etxeko taldeko ordezkariez gain, 
Euskal Herriko 11 taldeko igeri-
lariak izango dira Lasarte-Oriako 
igerilekuan lehian. Honakoak 
dira taldeak: Hazparneko Elkar 
64, Calahorrako Nassica, Gasteiz-
ko Urgain eta CN Izarraitz, Her-
nani KE, Ordizia KE, Igartza KE, 
Atletico San Sebastoan, Easwim 
eta Zarautz Balea IK.

Lehia berezia
Lehiaketak Pertsonen saria ize-
na ere badarama, berezitasun 
batengatik: guztiek generoa, 
adina edo desgaitasunak eta 
gaitasunak kontutan hartu gabe 
lehiatzen dute. Hau da, maila 

guztietako master maila barne 
zein igeriketa egokituko kideek 
batera egiten dute igeri eta pun-
tuazioaren arabera egiten da 
sailkapen orokorra. Puntu horiek 
nork bere erreferentziazko tau-
laren arabera lortuko ditu.

Era horretara, estilo ezberdi-
netako probak jokatuko dituzte 
parte hartzaileek eta amaieran, 
guztien gozamenerako amerika-
na saioak egongo direla ere 
iragarri dute antolatzaileek.

Igerilekua, itxita
Lehiaketa dela eta, hilaren 7an, 
arratsaldean Maialen Chourraut 
kiroldegiko igerilekua itxia 
egongo da. Erabiltzaileek Bu-
runtzaldeko gainerako herrie-
tako kirol instalazioak erabili 
ahal dituztela jakin arazi dute 
Udal Kirol Zerbitzuek.

Txintxarri
Mirentxuko trinketeak hilaren 
7an hartuko du berriro bizia; 
Bikotekako II. Trinkete Txapel-
keta jokatuko da bertan 09:00etan 
hasita. 24 bikote borrokatuko 
dira txapela eta sarien bila. 

Bi multzotan egongo dira ba-
natuta bikoteak eta kanporake-
ta sistemaren bidez, 22ra iristen 
den bikoak aurrera egingo du. 
Aurreneko fasean hamasei bi-
kote hasiko dira eta final zortzi-
renetan iaz final laurdenetara 
iritsi ziren bikoak batuko dira 
lehiara. Horrela pixkanaka final 
handira iritsiko da txapelketa.

Antolatzaileek herritarrak 
gonbidatzen dituzte trinketera 
hurbildu eta jokalariak anima-
tzera, frontenisa jokatzen egun 
ederra igarotzea espero dute-eta.

Aian, egoera zaila
Pilota kontuekin jarraiki, Herriar-
teko gomazko pala txapelketan 
aurrera egiteko Lasarte-Oriak 

hiru neurketak irabazi beharko 
ditu Aian, hilaren 8an.

Loidibarren pilotalekuan maia-
tzaren 30ean jokatutako jardunal-
dian, Aiak eraman zituen hiru 
puntuak. Bakarkako lehian Jagoba 
Mendizabalek 10-20 galdu zuen; 
Xabi Arteaga eta Jon Pello Artetxek 
ederki borrokatu arren, ezin izan 
zuten Aiako bikoa gainditu (16-20) 
eta Iker Artetxek ere zail izan zuen 
zazpira arteko neurketan (15-20).

Iazko finaleko irudia. TXINTXARRI

24 bikote, Binakako II. Trinkete 
Txapelketako sariaren bila
Hilaren 7an, egun osoan zehar, pilotakada zein  
animo hotsak nagusi izango dira Mirentxu trinketean

Hipodromoko tabernak saria
• 'Smoky Mountain'/R. Sousa

Genesis taberna saria
• 'Tammani'/R. Sousa

Arkupe taberna saria
• 'Sofunny'/D. Sikorova

Joxe Mari taberna  saria
• 'Yira'/B. Fayos

Ondarreta taberna saria
• 'Zacarias'/R.N. Valle

Denda saltzen dut. Okendo plazan 
dago, Geltoki kalea 3. 135.000 euro. 
Ez da alokatzen. Interesa duenak 
dei dezala 658 08 93 80 zenbakira.

Trastelekua saltzen dut, 20 m2., 
sotoa da, Sasoetan. 4.000 euro. 
Harremanetarako zenbakia: 644 90 
21 09.

ERRENTAN HARTU
Herri erdigunean garaje bat alokairuan 
hartzeko prest nago. Harremanetara-
ko zenbakia: 688 89 87 32.

Etxe bat alokatu nahiko nuke. 
Harremanetarako zenbakia: 687 35 
50 95.

ERRENTAN EMAN
Apartamentu bat alokatzen dut Lan-
detan (Vieux-Boucau). Urte guztira-
ko edo udan zein Aste Santuan: 688 
66 79 82.

LANA

ESKAINTZA
Interna modura lan egiteko pertso-
na behar dugu, Soziosanitario titu-
luduna. Interesa duenak dei dezala: 
685 70 44 40 edo 635 20 73 86.

ESKARIA
Etxeko garbiketa lanak egiteko es-
kaintzen naiz. Esperientzia eta in-
formeak ditut. Harremanetarako 
zenbakia, 687 35 50 95.

Interna gisa lan ugari egiteko prest 
nago, besteak beste, adineko per-
tsonak zaintzeko. Harremanetarako, 
613 95 31 26.

Externa moduan lan egiteko prest 
nago, 09:00etatik 16:00etara. Do-
kumentazio guztia eguneratuta dut. 
Harremanetarako, 623 72 00 61.

BESTELAKOAK

HEZKUNTZA
Batxilergoko Bigarren mailako ikas-
lea naiz eta edozein irakasgaietako 

klase partikularrak emateko prest 
nago. Harremanetarako, 678 17 15 
99.

SALEROSKETA
Haritz egurra saltzen dugu, tximinia 
edota ekonomiketarako. Eskatu 
ostean etxera eramateko zerbitzua 
dugu. Harremanetarako zenbakia, 
667 23 23 00.

Karreterako bizikleta, BMC SLR03 
Beltza eta ondo zainduta. 607 49 16 
63 (Aritz).

125 c.c-ko motorra, Piaggio Liberty 
beltza. 2013 urtean matrikulatuta 
eta 21.000 km. 616 43 47 65 (Joxe).

Opel Antara 150cv salgai. 2008. 
urtekoa. Gris koloreko larruzko eser-
leku berogarriekin. Funtzio anitzeko 
txartela.Nabigatzailea pantailan eta 
esku librekoa. Aleazio-hagunak. 
Hurbiltasun-sentsorea. Aire girotua. 
Likidoen aldaketak eginda. Balaz-
ta-pastilla eginak. % 80ko estalkiak. 
Autoa oso ondo dabil eta oso zaba-
la da. 7.000 euro. 672 41 67 61.

Kawasaki Z900 saltzen dut, 2018. 
urtekoa, 17.504km-rekin. Estrak 
ditu, SC ihes-hodia, balazta-heldu-
lekuak, erorketen aurkako gomak, 
direkzio-esekidura eta martxoko 
estalkiak. Dauzkadan serieko gauza 
guztiak motorrarekin batera entre-
gatuko ditut. 6.000 euro. 606 59 90 
64.

BMW X5 4.4.I saltzen dut. 2001. 
urtekoa. 4000 euro. 606599064

AZOKA TXIKIA

ZORION AGURRAK

Xuban
Zorionak gure 
Xubantxo!! Azkenean 
iritsi da zure 
urtebetetzea. Zenbat 
hilabete, falta ziren 
egunak zenbatzen, 
momentu oro zure 
ilusioa partekatzen! 
Gozatu merezi duzu 
eta! Ain txintxo eta 
jator jarraitu maitia! 
Mila muxu!!.

Laura
Zorionak printzesa!! 
Hazten ikustea 
bizitzak eman 
diezagukeen oparirik 
handiena da. 
Bakarra eta berezia 
zara!! Borrokatu 
zure ametsengatik... 
Beti zutaz harro!! 
Maite zaitugu aita, 
ama eta Pedro.

OSTIRALA, 6 		 GIL

LARUNBATA, 7 	 GANDARIAS-URIBE

IGANDEA, 8 		  GANDARIAS-URIBE

ASTELEHENA, 9 	 ACHA-ORBEA

ASTEARTEA, 10 	 KNIESE

ASTEAZKENA, 11 	 KNIESE

OSTEGUNA, 12 	 DE MIGUEL

'URTE OSOKO GUARDIAK' 
Informazio gehiago www.cofgipuzkoa.
com webgunean eskuragarri.

GUARDIAKO 
FARMAZIAK

Eguneko Farmaziak: 09:00-22:00
DE ORUE: Jaizkibel plaza 2/ 943-36 26 52
ACHA-ORBEA: Hipodromo et. 6/ 943-36 35 49
DE MIGUEL: Kale Nagusia 32/ 943-37 11 51
LASA: Kale Nagusia 42 atzea/ 943-36 17 74
GIL: Kale Nagusia 24/ 943-36 07 08
KNIESE: San Frantzisko 1/ 943-36 65 67
GANDARIAS-URIBE: I.de Loyola 9/ 943-01 95 21

GAUEKO FARMAZIA 22:00-09:00
Etxebeste Farmazia:  Elkano kalea 9 behea, 
Hernani. 943-55 20 87

TELEFONOAK

UDALAREN TELEFONOAK
· ERREGISTROA: 943-37 16 29
· EUSKARAKO ZERBITZUA: 
  943-37 61 84
· KIROLDEGIA: 943-37 61 82
· MANUEL LEKUONA 
· KULTUR ETXEA: 943-37 61 81
· GIZARTE ZERBITZUAK: 
  943-37 61 79
· KIUB: 943-36 16 05
· UDAL EUSKALTEGIA: 943-36 16 21
· MUNTTERI AEK: 607 62 52 33

LARRIALDI TELEFONOAK
· OSASUN ZENTROA: 943-00 79 60
· DYA: 943-46 46 22
· GURUTZE GORRIA: 943-36 39 53
· UDALTZAINAK: 943-36 24 42
· ERTZAINTZA: 943-53 88 40
· SOS DEIAK: 112

Sokadantza 
prestatzeko 
entseguak
Urtero legez, ekainaren 23ko 
gaua berezia izango da 
Lasarte-Orian, herriko 
eragileek eta udal ordezkariek 
San Joan bezpera ospatuko 
dutelako. Besteak beste, 
Erketz Euskal Dantza Taldeko 
kideek parte hartuko dute 
jarduera horretan, Sokadantza 
dantzatuta. Dantzariek 
gogorarazi dute ekimen irekia 
dela eta edonork parte har 
dezakeela, baita prestaketa 
entseguetan ere. Asteartero 
egiten dituzte Garaikoetxea-
Landaberri ikastetxean, 
19:00etatik aurrera.

OHARRAK

Zorion itzazu urteak bete, 
ezkondu berri edo urteurrena 
bete duten lagunak eta 
senitartekoak

Internet  
· txintxarri.eus/zorionagurrak.
· Erabiltzailearekin sartu/ 
Erabiltzailerik ez baduzu izena 
eman.
· Bidali zorion agurra formularioz.
· Zorion agurra formularioan 
zehaztutako datan argitaratuko da 
webgunean eta ostiralean paperean.
Posta elektronikoa 
· Mezua bidali txintxarri@ttakun.eus 
helbidera, eta idatzi: izen-abizenak, 
urtebetetze eguna, urteurrenaren 
data edo ezkontzaren data eta 
testua.

 OSTEGUNEKO 16:00AK 
ARTE JASOKO DITUGU

Urte askotarako!

SUDOKUA



ZERBITZUAK   15TXINTXARRI ALDIZKARIA  2025-06-06 Ostirala

OSTIRALA 6
LASARTE-ORIA Erakusketa
Brancussi margolaritza akademiako 
ikasleek ikasturte honetan zehar 
landu dutena erakutsiko dute. 
Hilaren 13a izango da esposizioa 
ikustera joateko azken eguna.
Antonio Mercero gunea, 
18:00etatik 20:00etara 
(astelehenetik ostiralera).

LASARTE-ORIA Ospakizuna
23. Antzerki eta Dantza Astearen 
barruan, Kukuka eskolako ikasleek 
Zarena izan zaitez antzezlanaren 
emanaldia egingo dute. Ondoren, 
Euskal Dantza Sorkuntza 
modalitateko taldeek ikuskizunak 
egingo dituzte.
Kultur etxea, 19:00etan.

LASARTE-ORIA Aurkezpena
Sanpedrock ekimena aurkeztuko 
dute, eta, ondoren, pintxo-potea 
egingo dute.
Andatza taberna, 19:00etan.

LARUNBATA 7
LASARTE-ORIA Literatura
Liburu Baby Kluba egitasmoaren 
hurrengo saioa egingo dute. 0 eta 3 
urte bitarteko haurrentzat 
pentsatutako hileko ipuin kontaketa 
saioa da.
Udal Liburutegia, 11:00etan.

LASARTE-ORIA Ospakizuna
23. Antzerki eta Dantza Astearen 
barruan, Kukuka eskolan Euskal 
Dantza eta Gorputz Adierazpena 
jorratzen ari diren ikasleek 
emanaldiak egingo dituzte.
Kultur etxea, 12:00etan.

LASARTE-ORIA Ospakizuna
23. Antzerki eta Dantza Astearen 
barruan, Kukuka eskolan Euskal 
Dantza Sorkuntza lantzen ari diren 
ikasleek emanaldiak egingo dituzte.
Kultur etxea, 19:00etan.

IGANDEA 8
LASARTE-ORIA Festa
Kukuka Antzerki eta Dantza 
Eskolakoek egun osoko festa bat 

aurrera eramango dute, jarduera 
hauekin:
    11:00etatik aurrera, kale 
antzerki emanaldiak, Oaintxe in 
deu! txarangak lagunduta.
    13:30ean, Zor diegun memoria 
dantza ikuskizuna.
    14:00etatik aurrera, herri 
bazkaria eta bazkalondo animatua.
    17:30ean, dantzaldia, Auskalo 
taldearen eskutik.
Okendo plaza, 11:00etatik aurrera.

ASTELEHENA 9
LASARTE-ORIA Ekimena
Euskal Herriko Pentsiodunek orain 
arte egindako lana balioan jarri eta 
Eusko Legebiltzarreko talde 
politikoei esku hartzeko eskatzeko, 
herriko pentsiodunen taldeak 
ekitaldi bat egingo du. Xumela 
koruak ere parte hartuko du.
Okendo plaza, 18:30ean.

ASTEARTEA 10
LASARTE-ORIA Entsegua
San Joan bezperako ospakizunean 
dantzatuko duten Sokadantza 
prestatzeko saioa egingo dute 
Erketz EDTko kideek, parte hartu 
nahi duen ororentzat.
Garaikoetxea-Landaberri 
ikastetxea, 19:00etan.

LASARTE-ORIA Entsegua
Hilaren 26ko Sorgin Dantza 
prestatzeko hirugarren saioa 
aurrera eramango dute.
Okendo plaza, 20:00etan. Eguraldi 
txarra egiten badu, Sasoeta LH 
ikastetxeko patio estalian.

OSTEGUNA 12
LASARTE-ORIA Entsegua
Hilaren 26ko Sorgin Dantza 
prestatzeko hirugarren saioa 
aurrera eramango dute.
Okendo plaza, 20:00etan. Eguraldi 
txarra egiten badu, Sasoeta LH 
ikastetxeko patio estalian.

OSTIRALA 13
LASARTE-ORIA Emanaldia
Udal Dantza Eskolako ikasleek 
ballet erakustaldia egingo dute.
Kultur etxea, 18:30ean.

LASARTE-ORIA Ospakizuna
Scooter Club Euskadi elkarteak 25. 
aldiz antolatu du motorzaleen rallya 
(Lasarte-Orian egingo duten 11.a 
izango da) eta egitarau zabala 
prestatu du urtemuga berezi hori 
ospatzeko:
    19:00etan, motorzaileei harrera 
eta motorren erakusketa, Donostia 
etorbidean.

AGENDA
EMAIGUZUE ZUEN EKITALDIEN BERRI ASTEAZKEN ARRATSALDEA BAINO LEHEN. 
Tel.: 943-37 14 48 / txintxarri@ttakun.eus

LASARTE-ORIA Festa
Egun osoko jaia aurrera eramango dute Kukuka Antzerki eta Dantza 
Eskolako kideek: kale antzerkia, Zor diegun memoria ikuskizuna, herri 
bazkaria eta dantzaldia, Auskalo taldearen eskutik.
Etzi, hilak 8, Okendo plazan, 11:00etatik aurrera.

    21:30ean, afaria, Sanchon.
    22:30ean, gau ibilaldia.
    23:00etan, festa Buenetxea 
kafetegi-tabernan: Irla eta Javi 
Infussion DJen saioak.
Herrian barrena, 19:00etan hasita.

LARUNBATA 14
LASARTE-ORIA Ospakizuna
Scooter Club Euskadi elkarteak 25. 
aldiz antolatu du motorzaleen rallya 
(Lasarte-Orian egingo duten 11.a 
izango da) eta egitarau zabala 
prestatu du urtemuga berezi hori 
ospatzeko:
    10:00etan, motorren erakusketa 
Okendo plazan.
    11:00etan, motorzaleei harrera, 
txalapartariekin, Artizar tabernan. 
Ondoren, pintxo-potea.
    12:00etan, ibilaldia.
    15:00etan, bazkaria, Hernaniko 
Jauregi jatetxean.
    18:30ean, motorren erakusketa, 
Andapa kalean. Jokoak egingo 
dituzte eta garagardoa eskuragarri 
izango dute Genesis tabernan.
    21:30ean, afaria, Buenetxea 
kafetegi-tabernan.
    22:00etan, Vespa TX 200 
motorraren zozketa.
    22:30ean, festa Buenetxea 
kafetegi-tabernan: The Storninos 
eta Los Ragtones-en kontzertuak. 
Ondoren, Rudy Garcia eta Zamorano 
DJen saioak.
Herrian barrena, 10:00etan hasita.

LASARTE-ORIA Ospakizuna
Semblante Andaluz elkarteak 30. 
Rocioko Erromeria ospatuko du. 
Aurreneko eguneko egitaraua hau 
izango da:
    12:00etan, tabernaren irekiera, 
musikaz girotuta.
    13:00etan, erromeriako "haur 
flamenkoenen" hautaketa. 4 eta 13 
urte bitartekoentzat.
    14:00etan, herri dantzaldia.
    14:30ean, herri bazkaria.
    17:00etan, Errenteriatik 
etorritako Concha Rociera koruaren 
emanaldia.
    17:30ean, Gipsy Dance 
modalitatea ikasteko eskola, 
Lourdes Motiñoren eskutik.
    18:00etan, Amaia Gonzalez 
Caballero akademiako Funky 
ikasleen emanaldia.
    18:30ean, runba flamenkoa 
ikasteko saioa, Amaia Gonzalez 
Caballeroren eskutik.
    19:30ean, herri dantzaldia.
    21:00etan, Rumbabel taldearen 
kontzertua.
Atsobakarreko parkea, 12:00etan 
hasita.

IGANDEA 15
LASARTE-ORIA Ospakizuna
Scooter Club Euskadi elkarteak 25. 
aldiz antolatu du motorzaleen rallya 
(Lasarte-Orian egingo duten 11.a 
izango da) eta egitarau zabala 
prestatu du urtemuga berezi hori 
ospatzeko:
    11:15ean, motorzaleen topaketa, 
ZIrkuitu ibilbidean.
    12:00etan, ibilaldia.
    12:30ean, bermuta, Arkupe 
tabernan.
    13:00etan, The Eliam taldearen 
kontzertua, Arkupen.
    14:30ean, bazkaria, Arkupen.
Herrian barrena, 11:15ean hasita.

LASARTE-ORIA Ospakizuna
Semblante Andaluz elkarteak 30. 
Rocioko Erromeria ospatuko du. 
Bigarren eguneko egitaraua hau 
izango da:
    12:00etan, tabernaren irekiera, 
musikaz girotuta.
    12:30ean, meza rozieroa, 
Arantzazuko Ama parrokian. 
Semblante Rociero koruak parte 
hartuko du.
    13:30ean, parrokiatik atera eta 
Atsobakarreko parkera ibilaldia, 
Rocioko ama birjinarekin.
    14:30ean, ohorezko ardoa, 
agintari eta gonbidatuekin.
    15:00etan, herri bazkaria.
    16:30ean, Errenteriatik etorritako 
Aljarafe koruaren emanaldia.
    17:00etan, dantza emanaldiak: 
Embrujo Andaluz, Al Alba, Azahar, 
Azabache eta Duende.
    19:00etan, Jakaranda 
emanaldia, Bitan Bat akademiaren 
eskutik.
    19:30ean, herri dantzaldia.
    20:00etan, Semblante Rociero 
koruaren emanaldia eta ama 
birjinari agurra.
    21:30ean, festaren amaiera.
Atsobakar, 12:00etan hasita.

ASTEARTEA 17
LASARTE-ORIA Kontzertua
Udal Musika Eskolako ikasleek 
kurtsoan zehar landutakoa 
erakutsiko dute.
Kultur etxea, 19:00etan.

ASTEAZKENA 18
LASARTE-ORIA Kontzertua
Udal Musika Eskolako ikasleek 
kurtsoan zehar landutakoa 
erakutsiko dute.
Kultur etxea, 19:00etan.

